
6-SHOʻBA: BIZNES JARAYONLAR VA RAQAMLI IQTISODIYOTGA AXBOROT 

TEXNOLOGIYALARINING O‘RNI. 

 

SANOAT KORXONALARIDA OPTIMAL XARAJATLAR STRATEGIYASINI 

AMALGA OSHIRISH YO’LLARI 

 

Axmedov X.D. 
Toshkent menejment va iqtisodiyot instituti dotsenti  

Kamalov Sh.F 
Toshkent menejment va iqtisodiyot instituti magistranti 

 
Annotatsiya. Ushbu maqolada sanoat korxonalarining raqobatbardoshlik 

darajasini oshirish maqsadida optimal harajatlar strategiyasini ishlab chiqish va 
amalga oshirish masalalari o‘rganildi. Harajatlarni boshqarish jarayonlarini 
samarali tashkil etish orqali mahsulot tannarxini pasaytirish, resurslardan 
oqilona foydalanish, va moliyaviy ko‘rsatkichlarni yaxshilashga qaratilgan 
strategik yondashuvlar tahlil qilindi.  

Maqolada doirasida sanoat korxonalarining iqtisodiy faoliyatiga ta’sir 
ko‘rsatuvchi ichki va tashqi omillar o‘rganilib, harajatlarni optimallashtirishga 
imkon beruvchi zamonaviy boshqaruv usullari tahlil etildi. Shu bilan birga, 
strategiyaning muvaffaqiyatli amalga oshirilishini ta’minlovchi omillar – korxona 
ichki resurslari, texnologik yangilanish va inson kapitalining roli tadqiq qilinadi.  

Kalit so‘zlar: sanoat korxonalari, harajatlarni boshqarish, optimal 
strategiya, raqobatbardoshlik, iqtisodiy samaradorlik, resurslarni boshqarish. 

Abstract. This article examines the issues of developing and implementing 
an optimal cost strategy aimed at enhancing the competitiveness of industrial 
enterprises. Strategic approaches focused on reducing production costs, rational 
use of resources, and improving financial performance through the effective 
organization of cost management processes are analyzed. 

The study explores internal and external factors influencing the economic 
activities of industrial enterprises, as well as modern management methods that 
enable cost optimization. Particular attention is given to the factors ensuring the 
successful implementation of the strategy, such as internal resources of the 
enterprise, technological innovations, and the role of human capital. 

Keywords: industrial enterprises, cost management, optimal strategy, 
competitiveness, economic efficiency, resource management. 

Аннотация В данной статье исследованы вопросы разработки и 
реализации оптимальной стратегии затрат с целью повышения уровня 

конкурентоспособности промышленных предприятий. Анализируются 
стратегические подходы, направленные на снижение себестоимости 
продукции, рациональное использование ресурсов и улучшение 
финансовых показателей посредством эффективной организации 
процессов управления затратами. 

В рамках статьи изучены внутренние и внешние факторы, влияющие 
на экономическую деятельность промышленных предприятий, а также 
рассмотрены современные методы управления, позволяющие 
оптимизировать затраты. Особое внимание уделено факторам, 
обеспечивающим успешную реализацию стратегии, таким как внутренние 
ресурсы предприятия, технологические обновления и роль человеческого 
капитала. 

Ключевые слова: промышленные предприятия, управление 
затратами, оптимальная стратегия, конкурентоспособность, 
экономическая эффективность, управление ресурсами. 

 
Kirish. 
Sanoat korxonalarida optimal xarajatlar strategiyasini amalga oshirish 

Bugungi globallashuv va tezkor texnologik rivojlanish davrida sanoat 
korxonalarida optimal harajatlar strategiyasini ishlab chiqish va joriy etish 
iqtisodiy barqarorlik va raqobatbardoshlikni ta’minlashning eng muhim 
vositalaridan biri sifatida e’tirof etilmoqda. Jahon iqtisodiyotining yetakchi 
ishtirokchilari, jumladan AQSh, Yevropa Ittifoqi va Xitoy kabi davlatlarda sanoat 
korxonalarining harajatlarini boshqarish masalasi iqtisodiy strategiyaning 
ustuvor yo‘nalishiga aylangan. Bu davlatlarda zamonaviy boshqaruv 
mexanizmlari, raqamli texnologiyalar va avtomatlashtirilgan tizimlardan 
foydalangan holda ishlab chiqarish xarajatlarini tahlil qilish, ularni 
maqbullashtirish hamda resurslardan samarali foydalanish orqali ishlab 
chiqarish samaradorligini oshirishga erishilmoqda. Xususan, optimal harajatlar 
strategiyasi nafaqat ishlab chiqarish tannarxini pasaytirish, balki korxonaning 
ichki operatsion jarayonlarini takomillashtirish, xarajatlar tuzilmasini puxta 
rejalashtirish, isrofgarchilikning oldini olish va innovatsion texnologiyalarni joriy 
etishni nazarda tutadi. Bunday yondashuv nafaqat qisqa muddatli moliyaviy 
foyda keltiradi, balki uzoq muddatda barqaror rivojlanish, bozor talablariga 
moslashish va yangi raqobat muhitida muvaffaqiyatli faoliyat yuritish imkonini 
beradi. 

McKinsey va PwC kabi konsalting kompaniyalarining so‘nggi tadqiqotlariga 
ko‘ra, samarali harajatlar boshqaruvi joriy etilgan korxonalar foyda marjasini 
15–20% ga oshirish imkoniga ega bo‘lgan. Bu jarayonni muvaffaqiyatli amalga 

oshirish uchun strategik boshqaruv yondashuvlari, raqamli texnologiyalar va 
innovatsiyalar faol qo‘llanilmoqda. Shuningdek, 2030-yilga kelib global sanoat 
sektori raqamlashtirish va avtomatlashtirish orqali harajatlarni 20-30% gacha 
kamaytirishi mumkinligi e’tirof etilmoqda. Misol uchun, General Electric, Toyota, 
va Siemens kabi yirik sanoat gigantlari “lean manufacturing” (oqilona ishlab 
chiqarish) va “six sigma” (olti sigma) metodologiyalarini muvaffaqiyatli qo‘llab, 
tannarxni pasaytirish va samaradorlikni oshirishga erishgan. Toyota 
kompaniyasining ishlab chiqarish jarayonlarida “Just-in-Time” tizimidan 
foydalanishi harajatlarni sezilarli darajada kamaytirishga yordam bergan bo‘lsa, 
General Electric kompaniyasi raqamli boshqaruv tizimlari orqali ishlab chiqarish 
samaradorligini oshirishga muvaffaq bo‘ldi. 

Xalqaro Mehnat Tashkiloti (ILO) va Birlashgan Millatlar Tashkilotining 
Sanoatni Rivojlantirish Tashkiloti (UNIDO) kabi xalqaro tashkilotlar sanoat 
korxonalarida harajatlarni boshqarish va resurslardan samarali foydalanish 
bo‘yicha global tajribalarni ommalashtirmoqda. UNIDO tomonidan amalga 
oshirilayotgan “Green Industry” tashabbusi sanoat korxonalarini resurslarni 
tejash va ekologik barqarorlikni ta’minlashga yo‘naltirilgan harajatlarni 
optimallashtirish strategiyalarini ishlab chiqishga rag‘batlantirmoqda. 

O‘zbekiston sharoitida ushbu mavzu ayniqsa dolzarb ahamiyatga ega. 
Chunki, sanoat sektori iqtisodiyotning asosiy drayverlaridan biri bo‘lib, 
O‘zbekiston Respublikasi Davlat Statistika qo‘mitasining ma’lumotlariga ko‘ra 
uning mamlakat yalpi ichki mahsulotidagi ulushi 2023-yilda 30,1% ni tashkil 
etgan va sanoat korxonalarining umumiy ishlab chiqarish hajmi 500 trillion 
so‘mdan oshgan. Bu sohada samaradorlikni oshirish iqtisodiy rivojlanishning 
ustuvor yo‘nalishlaridan biri hisoblanadi. Shu boisdan, sanoat korxonalarida 
harajatlarni optimallashtirishga qaratilgan chora-tadbirlar, jumladan, 
innovatsion texnologiyalarni joriy etish va boshqaruvni modernizatsiya qilish 
bo‘yicha davlat dasturlari amalga oshirilmoqda. O‘zbekistonda Prezident qarori 
asosida sanoat korxonalarini modernizatsiya qilish va raqobatbardoshligini 
oshirish bo‘yicha qator investitsion loyihalar yo‘lga qo‘yilgan. Ushbu chora-
tadbirlar doirasida harajatlarni boshqarishning samarali usullarini joriy etish 
masalasi alohida ahamiyat kasb etmoqda. Ammo, amalga oshirilayotgan 
islohotlar ko‘lami kengligiga qaramasdan respublikamiz sanoat korxonalarida 
resurslardan foydalanish samaradorligi nisbatan past darajada qolmoqda. Bu esa 
mazkur yo‘nalishda ilmiy tadqiqotlar olib borish zaruratini ko‘rsatmoqda. 

Yuqoridagilardan kelib chiqib aytishimiz mumkinki, mazkur dissertatsiya 
mavzusi O‘zbekiston sharoitida nafaqat ilmiy, balki amaliy jihatdan ham dolzarb 
sanaladi. Jahon amaliyotidagi ilg’or tajribalarni o‘rganish va ularni mamlakat 
sanoat korxonalari faoliyatiga moslashtirish orqali iqtisodiy samaradorlikni 

oshirish va barqaror rivojlanishni ta’minlash mumkin. Ushbu tadqiqot doirasida 
ishlab chiqilgan tavsiyalar sanoat korxonalarida resurslarni oqilona taqsimlash, 
ishlab chiqarish jarayonlarini samarali boshqarish va eksport salohiyatini 
oshirishga xizmat qiladi. Shu bilan birga, harajatlarni optimallashtirish 
korxonalar raqobatbardoshligini oshirish va ularning global bozorga chiqish 
imkoniyatlarini kengaytirishga yordam beradi. 

Adabiyotlar sharhi. 
 Sanoat korxonalari iqtisodiyotni rivojlantirishda muhim o‘rin tutadi, 

chunki ular nafaqat tovar va xizmatlar ishlab chiqarishda, balki ish o‘rinlarini 
yaratishda, soliq tushumlarini ta’minlashda ham katta ahamiyatga ega. Sanoat 
sektori mamlakatning yalpi ichki mahsuloti (YaIM) ning muhim qismini tashkil 
etadi va ijtimoiy-iqtisodiy barqarorlikni ta’minlashda katta rol o‘ynaydi. Shu 
bilan birga, sanoat korxonalarining muvaffaqiyatli faoliyat yuritishi uchun 
samaradorlikni oshirish va raqobatbardoshlikni ta’minlash zarurati kundan-
kunga ortib bormoqda. 

Sanoat korxonalarida optimal xarajatlar strategiyasini ishlab chiqish va uni 
samarali amalga oshirish hozirgi zamon iqtisodiyoti sharoitida eng dolzarb 
masalalardan biri hisoblanadi. Olimlarning fikricha, korxona xarajatlarini 
boshqarish nafaqat moliyaviy natijalarga, balki korxonaning umumiy strategik 
rivojlanishiga ham bevosita ta’sir ko‘rsatadi. Masalan, A.Chandler o‘zining 
“Strategy and Structure” nomli asarida korxona strategiyasi bilan uning ichki 
tuzilmasi o‘rtasidagi o‘zaro bog’liqlikka e’tibor qaratgan va “har qanday iqtisodiy 
strategiya, jumladan, xarajatlarni boshqarish strategiyasi ham ishlab chiqarish 
samaradorligiga asoslanishi lozimligini” ta’kidlagan. 

Mashhur iqtisodchi M.Porter esa o‘zining raqobat strategiyasi haqidagi 
nazariyasida xarajatlar ustunligi strategiyasini raqobatdosh ustunlikka 
erishishning asosiy vositalaridan biri sifatida ko‘rsatgan. Unga ko‘ra, “korxona 
xarajatlarni minimal darajagacha kamaytirishga intilsa, u o‘z mahsulotini 
raqobatchilarga nisbatan arzonroq narxlarda taklif qilish imkoniyatiga ega 
bo‘ladi va bozorni egallashda ustunlikka erishadi”. 

Yevropa iqtisodiy maktabi vakili P.Drucker esa xarajatlarni boshqarishda 
faqat tejamkorlik emas, balki “to‘g’ri xarajat” tamoyiliga amal qilishni tavsiya 
qiladi. Ya’ni, har bir xarajat korxonaning umumiy maqsadlariga qanday hissa 
qo‘shishini tahlil qilish zarur. Druckerning fikricha, “samarali xarajat strategiyasi 
– bu o‘zgaruvchan bozor sharoitlariga moslashuvchi, innovatsiyalarni qo‘llab-
quvvatlovchi va barqaror o‘sishga zamin yaratadigan yondashuvdir”. 

Xarajatlarni optimallashtirish masalasida mahalliy olimlar ham bir qator 
ilmiy tadqiqotlar olib borganlar. Jumladan, O‘zbekistonlik iqtisodchi olim 
Sh.Xakimov “sanoat korxonalarida xarajatlar tahlilini chuqurlashtirish, xarajat 

markazlarini aniqlash va har bir ishlab chiqarish bo‘g’inining xarajat 
samaradorligini o‘rganish orqali resurslardan foydalanishni yaxshilash 
mumkinligini” qayd etadi. Shuningdek, u iqtisodiy barqarorlikka erishishda 
optimal xarajatlar strategiyasini korxona ichki siyosatining ajralmas qismi 
sifatida ko‘radi. 

Shu bilan birga, xalqaro amaliyotda keng qo‘llanilayotgan “lean 
manufacturing” (tejamkor ishlab chiqarish) konsepsiyasi asoschisi J.Womack 
fikricha, xarajatlarni kamaytirishning eng samarali yo‘li bu ortiqcha jarayonlarni 
bartaraf etish, vaqt va resurslarni isrofgarchilikdan himoya qilishdir. Bu 
yondashuv sanoat korxonalarida ichki jarayonlarni qayta ko‘rib chiqishga, ishlab 
chiqarish zanjirida samaradorlikni ta’minlashga xizmat qiladi. 

Olimlar fikrlari shuni ko‘rsatadiki, optimal xarajatlar strategiyasini amalga 
oshirish nafaqat iqtisodiy samara, balki tizimli yondashuv, strategik boshqaruv, 
innovatsion texnologiyalar va inson resurslarining samarali boshqaruviga 
asoslanadi. Ular korxonaning bozor sharoitlaridagi barqarorligi va uzoq 
muddatli rivojlanishini ta’minlashda hal qiluvchi rol o‘ynaydi deb aytishimiz 
mumkin. 

Tadqiqot metodologiyasi 
Ushbu tadqiqot Xalqaro Mehnat Tashkiloti (ILO) va Birlashgan Millatlar 

Tashkilotining Sanoatni Rivojlantirish Tashkiloti (UNIDO) kabi xalqaro 
tashkilotlar sanoat korxonalarida harajatlarni boshqarish va resurslardan 
samarali foydalanish bo‘yicha global tajribalarni ommalashtirmoqda. UNIDO 
tomonidan amalga oshirilayotgan “Green Industry” tashabbusi sanoat 
korxonalarini resurslarni tejash va ekologik barqarorlikni ta’minlashga 
yo‘naltirilgan harajatlarni optimallashtirish strategiyalarini ishlab chiqishga 
rag‘batlantirmoqda. metodologiyasi bobi esa tadqiqot dizayni, maʼlumotlarni 
to‘plash jarayoni, tahlil uchun qo‘llaniladigan usullar, tadqiqotni o‘tkazish uchun 
zarur shart-sharoitlar, tadqiqot jarayonida kutilayotgan muammolar va ularning 
yechimi, tadqiqotdan kutilayotgan ilmiy va amaliy natijalar kichik bo‘limlarini o‘z 
ichiga olgan. 

Tahlil va natijalar 
Yuqorida keltirilgan fikrlar sanoat korxonalarida optimal harajatlar 

strategiyasini amalga oshirish muhim iqtisodiy masalalaridan biri hisoblanishini 
tasdiqlaydi. Bu strategiya, resurslarni samarali boshqarish, ishlab chiqarish 
jarayonlarini optimallashtirish va iqtisodiy samaradorlikni oshirishga qaratilgan 
bo‘lin, ilmiy adabiyotda optimal harajatlar boshqaruvi va uning sanoat 
korxonalari uchun ahamiyati haqida turli nazariy yondoshuvlar mavjud. Ular 
orasida iqtisodiy samaradorlikni ta’minlash, raqobatbardoshlikni oshirish va 
barqaror rivojlanishni qo‘llab-quvvatlashga doir bir qator asosiy qarashlar o‘rin 

egallaydi. Sanoat korxonalarida optimal xarajatlar strategiyasini amalga oshirish 
samaradorlikni oshirish va xarajatlarni kamaytirishga qaratilgan turli ilmiy 
yondashuvlar va nazariyalarga asoslanadi. Ushbu yondashuvlarning asosiylariga 
quyidagilarni kiritish mumkin (1-jadval): 

1-jadval 
Sanoat korxonalarida optimal xarajatlar strategiyasini amalga 

oshirishda asosiy ilmiy yondashuvlar 

Ilmiy yondashuv Xususiyati 

Ishlab chiqarish 
xarajatlari nazariyasi 

Korxonadagi barcha turdagi xarajatlarni tahlil 
qilish va minimallashtirishga e’tibor qaratadi. 
Ishlab chiqarish ko‘lami, texnologiyasi va 
tashkiliy tuzilmasini hisobga olgan holda 
xarajatlarni optimallashtirishning turli 
modellarini o‘z ichiga oladi. 

Mashtab iqtisodi 
nazariyasi 

Ishlab chiqarish hajmi oshgani sayin, 
resurslardan foydalanishning yaxshilanishi va 
samaraliroq ishlashi tufayli birlik xarajatlari 
kamayishi mumkin, deb taxmin qiladi. 

Qiymatga asoslangan 
xarajatlar nazariyasi 

Yakuniy iste’molchi uchun qiymatni saqlab 
qolgan holda xarajatlarni kamaytirishga 
qaratilgan yondashuvlarni o‘z ichiga oladi. Ishlab 
chiqarish jarayonining har bir bosqichida 
qo‘shilgan qiymat nuqtai nazaridan xarajatlar 
tahlilini o‘z ichiga oladi. 

Xarajatlarni boshqarish 
va byudjetlashtirish 

nazariyasi 

Strategik xarajatlarni boshqarish, shu jumladan 
maqsadli rejalashtirish va xarajatlarni nazorat 
qilish, shuningdek, korxonaning barcha 
darajalarida nazorat qilish vositasi sifatida 
byudjetlashtirish va xarajatlarni rejalashtirishni 
amalga oshirishga e’tibor qaratadi. 

Faoliyat turlari 
bo‘yicha xarajatlarni 

hisobga olish tizimiga 
asoslangan xarajatlarni 

optimallashtirish 
nazariyasi 

Muayyan faoliyat bilan bog’liq haqiqiy 
xarajatlarni aniqlashga va samaradorlikni 
oshirish uchun resurslarni taqsimlashni 
yaxshilashga yordam beradigan metodologiyani 
o‘z ichiga oladi. 

Doimiy 
takomillashtirish 

Yo‘qotishlarni kamaytirish va korxonadagi 
barcha jarayonlar samaradorligini oshirishga 

nazariyasi qaratilgan Lean, Six Sigma kabi usullarni o‘z 
ichiga oladi, bu esa xarajatlarni kamaytirish va 
biznes jarayonlarini optimallashtirishga yordam 
beradi. 

Ta’minot zanjiri 
boshqaruvi nazariyasi 

Nafaqat ishlab chiqarish jarayonida, balki 
ta’minot zanjirining barcha bosqichlarida, 
jumladan, logistika, sotib olish, saqlash va 
tarqatishda ham xarajatlarni optimallashtirishni 
ko‘rib chiqadi. 

Tadqiqotchi A. A. Porshnev o‘z izlanishlarida raqobatchilik salohiyatini 
“korxonaning maqsadli bozorda o‘z mahsulotini samarali sotish, innovatsiyalarni 
joriy etish va yangi bozor segmentlarini egallash salohiyati” sifatida izohlaydi. 
Raqobatchilik salohiyatining mohiyatini aniqlash va baholashda korxonaning 
mavjud resurslari, ichki salohiyati, tashqi muhit omillariga javob qaytara olish 
qobiliyati, hamda strategik boshqaruv yondashuvlari muhim o‘rin egallaydi. Bu 
salohiyat doimiy ravishda rivojlantirib borilishi lozim bo‘lgan dinamik holat 
bo‘lib, u bozordagi o‘zgaruvchan sharoitlarga qarab yangilanib boradi. Ayniqsa, 
global miqyosdagi talablar, texnologik taraqqiyot, ekologik va ijtimoiy omillar 
bilan uyg’unlashgan holda raqobatchilik salohiyatini shakllantirish va baholash 
zamonaviy to‘qimachilik korxonalari uchun muhim vazifadir. 

To‘qimachilik sanoati kontekstida raqobatchilik salohiyatini quyidagi 
asosiy ko‘rsatkichlar orqali namoyon etish mumkin (1-rasm). 

 
1-rasm. To‘qimachilik sanoatida raqobatbardoshlik salohiyatining asosiy omillari 

Ushbu rasmda to‘qimachilik sanoatining raqobatbardoshlik salohiyatini 
belgilovchi asosiy omillar sifatida mahsulot sifati va dizayni, narx raqobatliligi, 
innovatsion texnologiyalarni qo‘llash hamda mehnat unumdorligi ko‘rsatilgan. 
Tanlangan ko‘rsatkichlar sanoatning hozirgi rivojlanish tendensiyalariga 
hamohang bo‘lib, har biri ishlab chiqarish jarayonida muhim rol o‘ynaydi. 

O‘zbekiston to‘qimachilik sanoatining barqaror rivojlanishida 
“O‘zto‘qimachiliksanoat” uyushmasi muhim o‘rin egallaydi. Ushbu uyushma 
tarkibidagi korxonalar tomonidan amalga oshirilayotgan ishlab chiqarish 
faoliyati yil sayin kengayib bormoqda. Xususan, tola tayyorlash, to‘qimachilik 
mahsulotlarini ishlab chiqarish, ularga ishlov berish va boshqa to‘qimachilik 
mahsulotlari ishlab chiqarish yo‘nalishlarida iqtisodiy ko‘rsatkichlar o‘sish 
tendensiyasini namoyon etmoqda. 

Quyidagi jadvalda (2-jadval) 2019–2023-yillar davomida ushbu asosiy 
yo‘nalishlar bo‘yicha ishlab chiqarish hajmining dinamikasi, o‘zgarishlar sur’ati 
va umumiy rivojlanish ko‘rsatkichlari keltirilgan. Mazkur ko‘rsatkichlar sohaning 
tizimli modernizatsiya qilinayotgani, ishlab chiqarish texnologiyalarining 
yangilanayotgani va eksport salohiyatining ortib borayotganini ko‘rsatadi. Bu, o‘z 
navbatida, mamlakat iqtisodiyoti uchun to‘qimachilik tarmog‘ining strategik 
ahamiyatini tasdiqlaydi.  

2-jadval 
“O‘zto‘qimachiliksanoat” uyushmasi tarkibidagi korxonalar bo‘yicha asosiy 

iqtisodiy ko‘rsatkichlar128, mlrd. so‘mda 
 

№ 
Ko‘rsatkichlar 

nomi 
Yillar 

2019 2020 2021 2022 2023 

1 

To‘qimachilik 
tolasini 

tayyorlash va 
yigirish 

10699,7 17135,8 22656,6 29956,1 35070 

2 
To‘qimachilik 
mahsulotlari 

ishlab chiqarish 
1113,7 1936,6 2738,4 3872,1 5379 

3 
To‘qimachilik 

mahsulotlariga 
ishlov berish 

355,7 151,4 275,4 500,1 647,7 

 
So‘nggi yillarda “O‘zto‘qimachiliksanoat” uyushmasi tarkibidagi korxonalar 

tomonidan amalga oshirilgan ishlab chiqarish va investitsion faoliyat ularning 
iqtisodiy samaradorligida yaqqol ifodasini topmoqda. Xususan, 2019–2023-yillar 

davomida asosiy iqtisodiy ko‘rsatkichlar barqaror o‘sish tendensiyasini namoyon 
qilmoqda. 

O‘zbekiston to‘qimachilik sanoati so‘nggi yillarda jadal rivojlanib, ishlab 
chiqarish hajmi bo‘yicha barqaror o‘sish sur’atlarini namoyon etmoqda. Xususan, 
kalava ip, tayyor mato, trikotaj gazlama, tikuv-trikotaj mahsulotlari hamda 
paypoq mahsulotlari ishlab chiqarish ko‘rsatkichlari har yili ortib bormoqda. Bu 
holat mamlakatda mavjud ishlab chiqarish quvvatlarining kengayib 
borayotganini, yangi texnologiyalarni joriy etish orqali mahsulot sifati va 
miqdorining oshirilayotganini ko‘rsatadi. 

Quyida keltirilgan 3-jadvalda 2019–2023-yillar davomida O‘zbekistonda 
to‘qimachilik mahsulotlarining asosiy turlari bo‘yicha ishlab chiqarish hajmi 
dinamikasi keltirilgan. Mazkur ko‘rsatkichlar tarmoqda ichki talabning ortib 
borayotgani, eksport salohiyatining kuchayib borayotgani va yangi korxonalar 
ishga tushirilayotgani bilan bevosita bog’liqdir. Ayniqsa, tikuv-trikotaj 
mahsulotlari va paypoq mahsulotlari ishlab chiqarish hajmining izchil o‘sib 
borayotgani aholini mahalliy mahsulotlar bilan ta’minlash hamda xorijiy 
bozorlar uchun raqobatbardosh mahsulotlar yetkazib berish imkonini 
kengaytirmoqda. 

3-jadval 
O‘zbekiston Respublikasida to‘qimachilik mahsulotlari ishlab chiqarish 

hajmi dinamikasi 
 

Yillar 
Kalava ip 

(ming 
tonna) 

Tayyor 
mato 

(mln.kv.m) 

Trikotaj 
gazlama 

(ming 
tonna) 

Tikuv-
trikotaj 

mahsulotlari 
(mln.dona) 

Paypoq 
mahsulotlari 

(mln.juft) 

2019 448,9 348,9 89,9 536,0 135,0 
2020 545,8 3807, 112,3 622,4 184,8 
2021 592,7 415,4 140,4 722,8 252,9 
2022 669,6 4501, 168,5 823,2 321 
2023 1314 470,5 170,5 2010,4 920 

 
Mamlakatimizda to‘qimachilik mahsulotlari ishlab chiqarish hajmining 

yillik o‘sish sur’atlari ham ushbu tarmoqning salohiyati ortib borayotganini 
yaqqol ko‘rsatadi. 2019–2023-yillar oralig‘ida to‘qimachilik mahsulotlari 
bo‘yicha barcha asosiy yo‘nalishlarda sezilarli o‘sish qayd etilgan. 

Shuningdek, ishlab chiqarish hajmining ortishi moddiy resurslarga bo‘lgan 
talabning ham o‘sishini taqozo etadi. Biroq, korxonada resurslardan foydalanish 
samaradorligini oshirish va texnologik yo‘qotishlarni kamaytirishga qaratilgan 

chora-tadbirlar hisobiga umumiy xarajatlar strukturasida optimallik 
saqlanmoqda. Bu esa eksport qilinayotgan mahsulotlarning raqobatbardoshligini 
oshirishga xizmat qilmoqda. 

“UzTEX” MChJ so‘nggi yillarda mahsulot ishlab chiqarish va eksport 
hajmini muntazam oshirishga erishib, sanoat korxonalari uchun namunali 
faoliyat modelini ko‘rsatmoqda. Bu natijalarga erishishda ishlab chiqarish 
jarayonini optimallashtirish, zamonaviy texnologiyalarni joriy qilish, 
resurslardan oqilona foydalanish va eksport strategiyasini izchil olib borish 
muhim omil bo‘lgan. Kelgusida ham bu ijobiy tendensiyani davom ettirish uchun 
innovatsion yechimlar, energiya tejamkor texnologiyalar va yangi bozorlarni 
egallash strategiyasi muhim ahamiyat kasb etadi. 

Yuqorida ta’kidlanganidek, “UzTEX” MChJda 2021–2023-yillar davomida 
ishlab chiqarish hajmi 914,2 mlrd so‘mdan 1 296,4 mlrd so‘mga oshgan. Eksport 
hajmi ham 80,3 mln. AQSh dollaridan 112,7 mln. dollargacha yetgan. Bu o‘sishlar, 
shubhasiz, korxonaning ichki ishlab chiqarish xarajatlari — ya’ni mahsulot 
tannarxi tarkibi bilan bevosita bog’liqdir. 

 
2-rasm. “UzTEX” MChJning mahsulot tannarxi tarkibi, 2023 yil 
Yuqorida keltirilgan jadvaldan ko‘rinib turibdiki, mahsulot tannarxida 

asosiy o‘rinni xomashyo — ya’ni paxta tolasi egallaydi (47,5%). Bu to‘qimachilik 
sohasi uchun odatiy bo‘lib, ayniqsa “UzTEX” kabi tola yigirish va mato ishlab 
chiqarishga ixtisoslashgan korxonalar uchun bu ko‘rsatkich muhim. 

48%

14%

10%

8%

6%

5%
9%

Paxta tolasi (xomashyo) Ish haqi va ijtimoiy ajratmalar

Elektr va issiqlik energiyasi Yordamchi materiallar

Amortizatsiya xarajatlari Transport va logistika

Boshqa ishlab chiqarish xarajatlari

Yuqoridagi chora-tadbirlarning amalga oshirilishi natijasida “UzTEX” MChJ 
ishlab chiqarish xarajatlarini 15–20% ga kamaytirishni, xomashyo va 
materiallardan foydalanish samaradorligini 20–25% ga oshirishni, shuningdek, 
mehnat unumdorligini sezilarli darajada yaxshilashni rejalashtirmoqda. Bu esa 
korxonaning bozordagi raqobatbardoshligini mustahkamlash, yangi eksport 
imkoniyatlarini kengaytirish va iqtisodiy barqarorlikni ta’minlashda muhim rol 
o‘ynaydi. 

Strategiyaning muvaffaqiyatli amalga oshirilishi uchun quyidagi bosqichlar 
tavsiya etiladi: birinchi navbatda korxonaning mavjud holatini batafsil tahlil 
qilish, so‘ngra zamonaviy raqamli texnologiyalarni tanlab, ularni bosqichma-
bosqich joriy etish. Ushbu jarayonda xodimlarni muntazam o‘qitish va 
rag‘batlantirish tizimini yaratish lozim. Nihoyat, amalga oshirilgan chora-
tadbirlarning samaradorligini doimiy monitoring qilish va zarurat tug‘ilganda 
takomillashtirish muhimdir. 

Natijada, yangi konsepsiya “UzTEX” MChJ uchun nafaqat optimal 
xarajatlarni boshqarish tizimini yaratadi, balki raqamli transformatsiya orqali 
korxonaning raqobatbardoshligini sezilarli darajada oshirib, uzoq muddatli 
barqaror rivojlanish uchun mustahkam poydevor yaratadi. 

Xulosa va takliflar. 
Tadqiqot natijalari shuni ko‘rsatadiki, “UzTEX” MChJda optimal xarajatlar 

strategiyasini joriy etish korxonaning iqtisodiy samaradorligini oshirish, 
raqobatbardoshligini mustahkamlash va uzoq muddatli barqaror rivojlanishini 
ta’minlashda muhim omil bo‘lib xizmat qilmoqda. Strategiyaning muvaffaqiyatli 
amalga oshirilishi texnik va mehnat resurslaridan samarali foydalanish, 
xomashyo va materiallar oqimini to‘g‘ri rejalashtirish, chiqindilarni kamaytirish, 
raqamli texnologiyalarni joriy etish hamda kadrlar salohiyatini rivojlantirish 
orqali ta’minlanmoqda. 

Raqamli transformatsiya, avtomatlashtirish, sun’iy intellekt va katta 
ma’lumotlar tahlilidan foydalanish orqali korxona xarajatlarini 
optimallashtirishda sezilarli natijalarga erishmoqda. Xomashyo va 
materiallardan foydalanish samaradorligini oshirish, ishlab chiqarish 
jarayonlarini takomillashtirish va atrof-muhitga ta’sirni kamaytirish borasidagi 
chora-tadbirlar esa barqaror rivojlanishga zamin yaratmoqda. 

Shu boisdan, “UzTEX” MChJ tajribasi asosida ishlab chiqilgan optimal 
xarajatlar strategiyasining yangi konsepsiyasi nafaqat korxona darajasida, balki 
respublika to‘qimachilik sanoatining boshqa subyektlari uchun ham qo‘llanilishi 
mumkin bo‘lgan model sifatida tavsiya etiladi. U ishlab chiqarish samaradorligini 
oshirish, iqtisodiy resurslardan oqilona foydalanish va global bozorda 
raqobatdosh mahsulotlar yetkazib berishga xizmat qiladi. 

Optimal xarajatlar strategiyasi sanoat korxonalarining moliyaviy 
barqarorligi va raqobatbardoshligini ta’minlashda muhim vosita hisoblanadi. Uni 
amalga oshirishda nazariy yondashuvlar bilan bir qatorda amaliy mexanizmlarni 
uyg‘unlashtirish, innovatsion texnologiyalarni joriy etish va xalqaro tajribadan 
foydalanish zarur. 

